
Ielemaia

'Eba kiavemageta

Ielemaia tamu Yaubada yana tolu'ivona ma
'ana ve'ililibu, i miamia 'atamana Ielusalema
nageneye, Yaubada yana vona i lulu'ivoneyedi
yana tomotoga 'waidie.

Yana tomotoga i mamatakiadi Yaubada yana
vematavuloga faifaina. '‘Ai'ediina
vedumwe'ai'aieni wata mali yaubadavo i na
vevetutuyamediga i na vematavulogidi.

Ielemaia '‘ana venua'ivina
4'AUVEA 1ivonekuivo,

>'0mu bola kebu a da 'idewamu inamu umwadie
we'e nagami a 'asetamu.

Mulieta 'u na tubuga a yato'idiemu faifaiku,

a venua'ivinemu yaku vona 'u na
Iu'ivoneyeni tomotoga 'aila'a tulina tulina
'waidie.”

6 A tutula a vo, Aioi 'AUVEA Yaubada, yau
kwamana siaiku, kebu 'aku fata faifaimu a na
veifufuga.”

7'AUVEA ivo0, Kebu 'u na vo, Yau kwamana
siaiku.” Ava'ai bei a na vetunemuga 'u na nago,
ava'ai a na veimeyemuga "u na lu'ivoneyeni
tomotoga 'waidie.

8 Kebu 'u na kololoyediga, yau taiadi a na

'ibababalemu. o _
Yau 'AUVEA, side bani'odi a voneyedi.”

9'AUVEA 'awaku i 'abitonovii vo,
De'e yaku vona 'awamuye a silukuveni.

10'"U ve'wada a na vonemu. 'Asiau a silakaimu
bega ma yamu veimea tomotoga 'aila'a
tulina tulina 'u na mamatakiadi.

'Ifwaidi 'u na abudji, 'ifwaidi 'u na geudi, 'ifwaidi
'u na luvela'ovidi wata 'ifwaidi 'u na
siobuyedi.

We'e 'ifwaidi 'u na sivetovoidi wata 'ifwaidi
'u na bakulidi.”

17Wata 'AUVEA i voneku i vo,

'Una 'idewadewa, bega valanidi a na vonemuga
matatabuna 'u na lu'ivoneyedi tomotoga
'waidie.

Kebu 'u na kololoyedi, i na nunago yamu kololo a
na 'imoso'ieni,

nika 'u na bunumayaga tomotoga matadie.
18 We'e 'asiau, yau a kiavetoketokemu,

'wa da vo bani'odi 'atamana bwaikina i da
'ibababaleni kali fa'alina 'wainega,

‘alo bani'odi 'ogola kainumu 'alo bani'odi
bibina kainumu 'ana wagava balonisi.
Tomotoga i miamiani 'awalawa Iudia nageneye,
"u na tovibodedi
bani'odi kinivo, to'edakumetavo,
tovelomuvo wata tomotoga fuedi.
19 Tomotoganidi igodi nuanuadi i na
vetoketoke-iawemu,
siwe kebu 'adi fata fai yau 'omu taiadi, a na
T'ita'ita'iemu.
Yau 'AUVEA, side bani'odi a voneyedi.”

6

Me Isileli ma 'adi kini'ona 'eba wafa
‘Auveaivonaivo,

13 Yaku tomotoga matatabudi ma 'adi wagava i
nagoga tomotoga-'avo'avovo 'waidie,
toveumokai vekaliega tomotoga yadi
'ai'aiwabu i lulueloelodi taunidi faifaidi.
Tolu'ivonavo wata tovelomuvo 'asa'aiana
bani'odi,
yadi sauluva i vesala, matatabudi tovekali.
14Yaku tomotogavo ma 'adi kini'ona 'eba wafa,
siwe tolu'ivonavo wata tovelomuvo i
lumulamuladimo,
1vo 'ako bonu siaina.
Yadi nuanua i vo 'ako mia-niwalova nageneye ta
miamiani,
siwe kebu, vekali.”

17

‘AUVEA tutula mogitana 'ana to'anivelena
5'AUVEA side bani'odi i voneyedii vo,
Tomotoganidi yau 'AUVEA i vedumwe'ai'aieku,
we'e i vetumagana tomotoga yadi toketokena
'waidie,
bega yau vita a na veledi.
6 Tomotoganidi bani'odi welavi yegayegadi
fwayafwaya lalana 'waineye,
fwayafwayanina bei muna i 'eno'enoga, kebu
tamu aitoi i da miamia.
Tomotoganidi 'awaie kebu 'aivaita 'atumaina i na
veluagai.

7We'e tomotoganidi yau 'AUVEA i vetumaganeku
wata taunidi i tauyedi 'waikuye,
ana vevesauluva 'atumaina 'waidie.

6:14:Isi13:10

8 Tomotoganidi bani'odi welavi i tovotovoi ufa
lilivaneye,
'walamidi i obu ufa i veluagai.
Inala yana yauyauta faifaina kebu i da nuanua,
'al'edi tutuya manamanawena 'wei kebuina
'wei'weiga, kebu i na kolokolologa,

lukudi kebu i na 'adalidi wata kebu ina
avuta,
tutuya matatabuna i na vuavuaga.

9 Tomotoga matatabudi yadi venua'ivina kebu

tamu aitoi 'ana fata i na 'aseta-'atumaia.
Tutuya matatabuna nuanuadi vekaliega i na
vevesauluvasako,
'wa da vo bani'odi viga bwaikina kebu tamu
aitoi 'ana fata i na 'ive'atumaia.

10 Siwe yau 'AUVEA tomotoga yadi nuanua a
'asetadi,
yadi venua'ivina givagivadi a 'i'isa-'atumaidi.
Tomotoga 'aitamogana 'aitamogana yana
vesauluva 'wainega 'ana tutula a na veleni.
Tutula mogitana a na veleveledi, yadi folova
'adi 'isa'isa bani'odi.”

20
AUVEA ivonaivo,
5De'e 'atamana Ielusalema yana 'ai'aiwabu
matatabuna a na 'anivelenedi 'ana gaviavo
'waidie, yadi kukua i na lukwekwekwediina

nawedi 'atamana Babiloni. Naninidi 'adi tutula
bwaikidi taiadi a na 'anivelenedi, kukuanidi

17:8: Same 1:3 17:10: Ve 2:23; Same 62:12

faifaidii toke i folofolovaga, wata Iuda 'ana
kinivo yadi kukua matatabuotogidi i na 'ewadi.”

Ielemaia yana vona-vaitugana
Ielemaiaivonaivo,
7'AUVEA, 'u vekalieku™ begaidi yamu vekali a
awavemogitaneni.
'U vetoketoke-'iaweku fai yau mweaku.
'Aiata 'aitamogana 'aitamogana tomotoga i
sisidibidibieku.
8"'Waidie a lulu'ivona a vo, 'Ami gaviavo i na
leomiina 'ivesakoimi.’
Yamu vona a lulu'ivoneyeni 'waidie begaidi i
sisidibidibieku wata i awavesakoyeku.
9'Ai'edi a na vo, 'Asa'aiana, 'AUVEA yana vala kebu
wata faifaina a na lulu'ivona,
kebu nuanuaku a na veveifufuyeni,’
siwe yana vona nuakuye iluluyauyauta 'wa da
vo bani'odi 'aiida 'ala'alata nagekuye.
Igodi nuanuaku a da ve'o'oleni siwe kebu
'aku fataga.
10 Tomotoga yadi vona a noganogaidi i
vevebonaivoyeku.

Vita fuedi i tovififineku faifaidi a
vevenuafouviga.

Tove'isakololo i vo, Yama to'edakumeta
'waidie 'a na lu'ivoneyemu ina
vematavulogimu.’

Wata ekwavo i vevemata'i'i'ieku nuanuadi yaku
vekaliina 'isaveluagai.

20:7: Ielemaia taunina i tauyeni i na vetolu'ivona 'AUVEA
faifaina, siwe vitanidi bwaikidi bola i na souyediga 'waineye kebu
ida 'asetadiga.

'Aise'avadi i veifufu i vo, Ta na vekalieni bega

_ta na vetoketoke-iaweni
nika 'ada mewa ta na 'ewai.’

11 Siwe 'AuvEA lilivakuye i tovotovoi,
'wa da vo tovetalaga yadi tovemata'ai'ai,
begaidi 'aku gaviavo matatabudiina be'u
kebu i na vetoketoke-iawekuga.
I na bunumayaga we'e yadi bunumayaga
tomotoga kebu nuadi i na faniga.
12'AUVEA, 'omu tomia abama yadi Tovemata'ai'ai,
tomotoganidi yadi sauluva tonovidi
matamuye, yadi folova 'u sisitonovidi,
yadi venua'ivina wata yadi nuanua
givagivadi 'u 'ise'isedi.
'Aku vita nimamuye a yatodi,
nuanuaku matakuye 'aku gaviavo 'u na
vematavulogidi.

13'AUVEA 'waineye 'wa na lei subisubia.

We'e taunina tovewekowekoma i 'I'ita'ita'iedi
tosakona yadi toketokena 'waidiega.”

23

Yaubada yana Kini yana sauluva tonovidi i na

silakai _ .
1'AUVEA i vona i vo, Yaku tomotoga yadi

to'edakumetavo, nuakalikalidi. 'Awaie vita
bwaikina i na souyeni 'waidie. Kumanidiavo
bani'odi to'isave'avina sifi sakoidi, sifivo i
'I'lvesakoidi bega i degadega i nunagoi 'awalawa
'ifwaidi 'waidie.”

2'AUVEA, kumanina me Isileli yadi Yaubada,
yana vala to'isave'avinanidi 'waidie i vo, 'Omi

kebu yaku sifi 'wa da 'isave'avina 'atumaidi, siwe
'wa sogiediinagoi 'awalawa 'ifwaidi 'waidie,
begaidi yau a na vematavulogimi yami sauluva
sakoidi faifaidi.
Yau 'AUVEA, side bani'odi a voneyedi.

3Basenadi yaku tomotoga a sogiedi i nagoi 'eba
veimea 'ifwaidi 'waidie, 'asiau kumanidiavo ma
yawaidii miamiani, a na veviladi 'adi tuvadeye,

nikaina venatuvea'wa 'adi 'aila'aina
vefue '‘afo'afo.

4'Ifwaidi to'edakumeta 'atumaidi a na
venua'ivinedi a na silakaidi bega i na

veto'isave'avina faifaidi, nika yaku tomotoga

kebu i na kolokolologa wata kebu tamu aitoi i na

vuyovuyo.

Yau 'AUVEA, side bani'odi a voneyedi.”

5Wata 'AUVEA ivonaivo,

Tutuya i mimai 'waineye, tamu tomogo Kini
Devida 'ana wauma 'wainega a na

venua'ivineni a na silakai i na vekini.
Ma yana nuamageta tomotoga i na
'e'edakumesedi,
bega 'awalawanina matatabuna nageneye i
navevenua'ivina-'atumai wata 'eda'eda
tonovidiina 1'idewadi.
6Yana veimea 'ana tutuye me Iuda i na
'I'ita'ita'iedi,
we'e me Isileli mia-niwalova i na veveluagai.
'Ana wagava ina goleniga, side wagavanina,
‘Auvea yana Veimea Tonovina 'waideye.”

31

7'AUVEAivonaivo,

23:5: Iel 33:14-16

Ma yami sosoana 'wa na lei me Isileli* faifaidi,
'aila'anina ma 'ana wagava bwaikina, we'e
'ifwaidi sai'afo,
begaidi 'wa na toke 'wa na vegolegole.
Ma yami subia 'wa na lei wata bonami
bwaikinega 'wa na vegolegole,
side bani'odi 'wa na voneyedi 'wa na vo,
'AUVEA, yamu tomotoga "u da 'ivaisedi,
kumanidiavo bola ma yawaidi i miamiani.’
8 Nika a na tutula a na vo,
Yaku tomotoga a na miedi yavalatayega,
wata 'ani'ieyega a na va'augidi, fwayafwaya
matatabuna 'wainega.
Tomatasako, to'agesako, toveinainage wata
sai'afoga i na venatuna taiadi,
kebu a na venuafanidi.
Inaviladiga 'adi 'aila’a bwaikaotogina.
9Yau a na kumekumesedi, we'e ma yadi 'we'wela
ina mimaia, i na vevelu'ui 'waikuye
nuatavuna faifaina.
Ufa lilivadiamo wata tano'atuga 'waidiamo a
na nawedi nika kebu i na be'uga.
Yau Isileli tamana we'e Ifeleimit yaku
tubu'edakumeta,
begaidi a na 'edakumesedi i na maia.”

‘AUVEA yana Veakutagona 'Ivauna i na 'idewai
31Wata 'AUVEA i vonaivo,

* 31:7: 'Ana mogitana vona Ibeliu 'waineye Iakobo, tamu 'ana
wagava Isileli. t 31:9: Ifeleimi Iosefa natuna bwasiona, Yaubada
wagavanina i goleniime Isileli faifaidi. 31:31: Mad 26:28; Mak
14:24; Luk 22:20; 1 Kol 11:25; 2 Kol 3:6 31:31: Tbhu 8:8-12

'‘Awaie yaku Veakutagona 'Ivauna a na 'idewai
me Isileli wata me Iuda 'waidie.
32Veakutagonanina basenadi tubudiavo 'waidie
kebu bani'odiga,
tutuyanina Itifitayega a yavudi nimadie a
‘abi a miedi.
A'l'isave'avinidi 'wa da vo yau yadi lamoga,
siwe yaku veakutagona i vedumwe'ai'aieni.
Yau 'AUVEA, side bani'odi a voneyedi.

33'Awaie yaku Veakutagona 'Ivauna a na 'idewai

me Isileli 'waidie side bani'odi.
Yadi nuanua 'waidie yaku veimea a na

yatodi, wata nuadie a na kilumidi.
We'e yau yadi Yaubada, taunidi yaku tomotoga.

34'Aku 'aseta i na vebwaika tomotoga matatabudi
'waidie, kumanidiavo ma 'adi wagava
wata tomotoga-'avo'avovo,
bega kebu tamu aitoi iana wata 'ifwaidi
enavo inavonediina vo, 'AUVEA 'wa da
'asetal.’
Fai tomotoga matatabudi 'akonadiina

'asetaku.
Yadi sauluva sakoidi a na nuatavunidi, yadi
sakona kebu faifaina a na nuanua.
Yau 'AUVEA, side bani'odi a voneyedi.”

33

‘AUVEA yana vona'awaufaufa 'ana mogitana i na
souyeni

31:33: Ibu 10:16 31:34: Ibu 10:17

14'AuvEAivonaivo, Tutuya i mimaiga
'waineye yaku vona'awaufaufa 'ana mogitana i
na souyeni me Isileli wata me Iuda 'waidie.
15 Tutuyanina 'waineye tamu tomogo Kini Devida
'ana wauma 'wainega a na venua'ivineni a

na silakaiina vekini.
Tomotoga i na 'e'edakumesedi,

bega 'awalawanina matatabuna nageneye i
na vevenua'ivina-'atumai wata 'eda'eda
tonovidiina 'I'idewadi.

16 Yana veimea 'ana tutuye me Iuda ina
'I'ita'ita'iedi,

we'e me Ielusalema mia-niwalovaina
veveluagai.

Ielusalema 'ana wagava i na goleniga, side
wagavanina,

‘Auvea yana Veimea Tonovina 'waideye.”

38

Ielemaia i siobuyeni ufa alaalana nageneye
4Tamu tutuya, to'edakumetavo 'adi 4 i nagoi
Kini Sedekia 'waineye i voneniivo, Yama Kkini, i
lubwaineni Ielemaia i da wafa. Yana vona
'wainega tolugaviavo i 'i'ivemweadi,
kumanidiavo bola i miamiani 'atamana de'e
nageneye wata tomotoga matatabudi taiadi.
Kebu nuanuana tomotoga i na 'ivaisedi, we'e i
vevewavawava nuanuana i na 'ivekokovidi.”

5 Kini Sedekia i vo, 'Atumaina, ava'ai
nuanuami, 'wa na 'idewaimo. Kebu 'aku fata a na
talabodemiga.”

6 Bega to'edakumetanidi Ielemaia i 'ewai i yatoi
ufa alaalana 'waineye, kini yana tolumadu'ai

33:14: Iel 23:5,6

yadi 'awasasa nageneye. Ufanina kini natuna
lavetana 'ana wagava Malakida i alai. Ielemaia
bulavayega ma'inuadii ve'iuli i obu ufanina
alaalana nageneye, siwe ovunina nage'avana
kebu ma ufanaga, dobwadobwana'ava 'waineye i
vetumotoveni.

